
 

ФАРҒОНА ВИЛОЯТИ ҲАМДА КОРЕЯНИНГ ЧУНЧОННАМ-ДО
ПРОВИНЦИЯСИ ЎРТАСИДА ДЎСТЛИК ВА ҲАМКОРЛИК МЕМОРАНДУМИ
ИМЗОЛАНДИ

Вилоят ҳокими Хайрулло Бозоров бошчилигидаги Фарғона вилояти расмийлари ҳамда
тадбиркорларидан иборат делегация Корея Республикасига амалий ташриф давомида Чунчоннам-
до провинциясида бўлиб, Чунчоннам-до губернатори Ким Тхэ Хим ва провинция расмий доиралари
вакиллари билан учрашув ўтказди.

Мулоқот чоғида ҳудудлараро инвестициявий, савдо-иқтисодий, ижтимоий соҳалардаги ҳамкорлик
алоқаларини кенгайтириш масалалари муҳокама қилинди.

Губернатор Ким Тхэ Хим, “Ўзбекистондан ушбу провинцияга биринчи бўлиб расмий ташриф
Фарғона вилоятидан амалга оширилганлиги учун ҳам” фарғоналиклар билан ҳамкорликка
алоҳида эътибор қаратилишига ваъда берди.

Музокаралар чоғида қишлоқ хўжалиги, туризм ва тўқимачилик йўналишларида ўзаро манфаатли
ҳамкорлик учун катта салоҳият мавжудлиги қайд этилди.

Учрашув чоғида Фарғона вилояти ҳамда Чунчоннам-до провинцияси ўртасида Дўстлик ва
Ҳамкорлик Меморандуми имзоланди.

Томонлар саноат корхоналари ўртасида ҳамкорлик ўрнатишга алоҳида эътибор қаратишга ҳамда
сентябрь ойида Гёнгжи ва Қўқон шаҳарларида бўлиб ўтадиган халқаро фестивалларда ўзаро
иштирок этишга келишиб олдилар.

Губернатор Ким Тхэ Хим, Фарғона вилоятига Чунчоннам-до провинциясининг халқаро ташаббуси
бўлган, Иқлим ўзгариши инқирозини енгиб ўтиш ва Яшил энергетикани барқарор ривожлантириш
бўйича дунё ҳудудларининг “UNDER 2” коалицион ҳаракатида иштирок этиш юзасидан расмий
таклифнома топширди.

Учрашувда Корея-Ўзбекистон Бизнес ассоциацияси раҳбари Эдвард Ким ҳам иштирок этди.

Бизни ижтимоий тармоқларда кузатинг Facebook, Telegram, Facebook, YouTube, Instagram 

